
Janakistuti by Yama

યમકૃતા જાનકીસ્તુતિઃ

ધર્મરાજ ઉવાચ ।
નમોઽસ્તુ તે ધર્મવસુન્ધરાયૈ ધર્માત્મિકાયૈ ધર્મફલાત્મિકાયૈ ।
સમસ્તધર્માતિગદૈત્યવંશમૂલચ્છિદે રામપરપ્રિયાયૈ॥ ૧॥
સમસ્તજીવાભ્યુદયૈકહેતુર્ધર્મઃ પરસ્ત્વં ફલદા ચ તસ્ય ।
વિભાસિ ચેત્તસ્ય પ્રતિયોગિની ત્વં તદા ભવેદદુઃખતતિર્જનાનામ્॥ ૨॥
સમાસતો વ્યાસત એવ ચાપિત્વમેવ ધર્મઃ શ્રુતિલક્ષણો યઃ ।
સર્ગાય વિશ્વસ્ય તનોષિ રૂપ મર્યાદાખ્યં યત એવાસ્ય બન્ધઃ॥ ૩॥
પ્રવાહમાર્ગોઽપ્યખિલસ્ત્વયીશિ પ્રતિષ્ઠિતો યત્ર ભવઃ પુનઃ પુનઃ ।
નિજેચ્છયા રામરમે કદાચિદનુગ્રહં ચેત્કુરુષે વિમુક્ત્યૈ॥ ૪॥
કર્ત્તા ક્રિયા કર્મગણઃ સમસ્તસ્ત્વયીશિ સર્વં કરણપ્રતિષ્ઠિતમ્ ।
સર્વસ્યાધિષ્ઠાનમયૈકશક્ત્યા વિચિન્ત્ય ભોગેચ્છતયાસ્ત્વધોજુષે ॥ ૫॥
કુતર્કમોહોપહતસ્વભાવાઃ કુતઃ ક્વ વા નેતિ વદન્તિ વિશ્વમ્ ।
અધ્યાત્મવિદ્યાકુશલાઃ પુનસ્ત્વા સર્વસ્ય મૂલ પરમામનન્તિ॥ ૬॥
દણ્ડં ભવે ધારયામ્યુગ્રમદ્ધા પાપાત્મસુ ત્વત્સ્વરૂપદ્રુહેષુ ।
સોઽહં યદા સ્યાં પરમોશમાની તદા મયિ ત્વ વિદધાસિદણ્ડમ્॥ ૭॥
લિખામ્યહં સદસચ્ચેતરેષાં ભવપ્રવાહોપગતાત્મનાં નૃણામ્ ।
ન તુ ત્વદીયોન્નતપાદપદ્મપરાયણાનાં પુરુષેશ્વરાણામ્॥ ૮॥
કદાચિદાનેતુમભૂત્પ્રવૃત્તો મદ્ભૂતવર્ગઃ પ્રમુદાટવીસ્થમ્ ।
કઞ્ચિત્ત્વદીયં જનમાત્મમોહાદ્બહિઃ કદાચિત્કલિતાત્યધર્મમ્॥ ૯॥
તથા હ્યમ્બ કાશ્ચિદન્ત્યજઃ પાપાચાર આજન્મકૃતમાંસાશનો
મદિરામત્તો મત્સ્યાન્ઘ્નન્ સન્તતતત્પિશિતૈકપરિપોષિતનિજકુટુમ્બઃ
શિશ્નોદરપરાયણઃ કેચિત્કર્મણા પ્રમોદાટવ્યાં ચાતુર્માસ્યપ્રસઙ્ગે

સમાગતાનાં પરમહંસાનાં મુનીનાં શ્રીરામભક્તાનામઙ્ગસઙ્ગિનં 
પવમાનં સેવમાનઃ સ્વપત્ન્યાઽઽનીતં તદુચ્છિષ્ટં જુષાણઃ
શ્રીહરિચરણસરોજસઙ્ગિતુલસીદલસૌરભમમ્ભઃ  પિબન્
કાલમતિવાહયામાસ ।
તતઃ કદાચિન્મૃગયાં ગતો વરાહાન્મહિષાન્મૃગાંશ્ચોદ્વેજયમાનઃ
કેનચિત્કેસરિણાકાલિતઃ પ્રાણાત્યપમગાત્ ।
તતસ્તમાનેતું યમદૂતાસ્તીક્ષ્ણદંષ્ટ્રાઃ  કરાલવદનાઃ સુદીર્ઘનાસા
ભયાનકાઃ કલ્મષવિગ્રહાઃ પિશઙ્ગોગ્રોર્ધ્વપ્રરૂઢકેશાઃ
કઠિનકશાભિઘાતિન ઉચ્ચાવચદશનાઃ પ્રેતા ઇવ સયમની નેતું
પ્રવૃત્તાઃ ।
તાંશ્ચાર્દ્ધપથ એવ તર્જયન્તસ્તર્જયન્તઇવ સધનુર્વાણામ્બુજકરાઃ
પીતવાસસો વેત્રધરાઃ શ્રીરામરાઘવેન્દ્રસ્ય દૂતા મિલિતાઃ ।
તે ચ તૈઃ પરાભૂતામન્નિદેશ્યા અસમર્થા ઇવ જાતાઃ ।
કિમર્થમસકૌવર્ણાધમો ધર્મવિમુખ આજન્મયચિતપિશિતો મૃગાશનઃ
શ્રીરામચન્દ્ર દૂતૈઃ શ્રીરામપાર્શ્વમેવ નીયત ઇતિ શોચમાનાસ્તતઃ
પરાવૃત્તા બભૂવુરાગત્ય ચ મામૂચુઃ॥ ૧૦॥
યમદૂતા ઊચુ
ભગવન્ વૈવસ્વત શ્રાદ્ધેઽવ કશ્ચિન્દન્ત્યજઃ પ્રમોદવનસ્ય પાર્શ્વે
લુબ્ધકો ભૂત્વા વિચરન્ કેશરિણાહતઃ ।
સોઽસ્મયાત્કેરભ્ય આચ્છિદ્ય શ્રીરામચન્દ્રદૂતૈઃ શ્રીરામપાર્શ્વમેવ
મીયત ઇતિ મહદાશ્ચર્યં નઃ સંવૃતં યતોઽયં દુરાચારઃ
પાપિષ્ઠતમોઽન્ત્યજઃ સન્યાસિનામૂર્દ્ધરેતસાં યોગીશ્વરાણામાત્મજ્ઞાનામપિ
દુરાપ રામપદં કેન કર્માતિશયેન નીયત ઇતિ ભવાનેવ વદેતિ ।
તાનહં વિમૃશ્ય તસ્યાચિન્ત્યગતિતામવોચમ્॥ ૧૧॥
અહો દૂતા ન જ્ઞાયત એષ ભવદ્ભિઃ
પ્રમોદવનૈકતિષ્ઠન્સકલભાગ્યવતાં
મૂર્દ્ધાનમધિરૂઢસ્તત્ર ખલુ કદાચિદ્રામભક્તાઃ પરમહંસા
મુનયોઽભ્યુપેતાસ્તેષામુચ્છિષ્ટમનેન ભક્ષિતમભૂત્સારવં
ચામ્બુશ્રીચરણસુગન્ધિતુલસીતરુમઞ્જરીમઞ્જુલસોવહં
સ્ફુટમાજન્મ પીયૂષ તમભૂત્તદઙ્ગસઙ્ગીશીતલમન્દસુગન્ધિઃ 
પવમાનશ્ચસેવિતતમસ્તેન કર્મણાધ્વસ્તરજસ્તમોમલઃ

સુવિશુદ્ધમાનસોઽયં દેહાત્યયે રામદૂતૈરેવ નીયતે શ્રીકુઞ્જાખ્યન્ધામ
નાતઃ પરમીદૃગ્વિધોઽપ્યન્યોઽપિ ભવદ્ભિરિહાનીયતાં તત્રૈતા
ગાથાઃ સ્મર્તવ્યાઃ યેષાં પ્રમોદવનવાસજુષાં  જનાનાં પાપાત્મનામપિ
સુખાર્થમતીતમાયુઃ ।
સ્વેચ્છાક્રિયાશ્ચ હરિનામપરાઙ્મુખાશ્ચ તાન્નૈવ સંસ્પૃશત
દૂતવરા મદીયાઃ॥ ૧૨॥
યે સારવં મલિલમિન્દુસુધાવલક્ષં શ્રીપાદસઙ્કલિતમઞ્જલિભિઃ પિબન્તિ ।
તત્તીરઽભૂરુહગતાતપગાત્રતાપાસ્તાન્નૈવ સંસ્પૃશત દૂતવરા મદીયાઃ॥ ૧૩॥
યેષાં ચ કુક્ષિગતમન્નમતીવ  પૂત-
મુચ્છિષ્ટભૂતમમૃતોપમમેકસિક્થમ્ ।
શ્રીરામચન્દ્રમધુરાધરસઙ્ગમિષ્ટં
તાન્નૈવ સંસ્પૃશત દૂતવરા મદીયાઃ॥ ૧૪॥
શ્રીરામસેવકકેરેર્વિપુલપ્રસાદેરુચ્છિષ્ટદત્તમમૃતોપમિષ્ટમન્ત્રમ્   ।
યે ભક્ષયન્તિ નિતરામપિ નીચજાતાસ્તાન્નૈવ સંસ્મૃશત દૂતવરામદીયા॥ ૧૫॥
યે રામચન્દ્રચરણામ્બુજલગ્નચારુનિત્યોલ્લસત્તુલસિકારજસાભિષિક્તાઃ ।
શ્રીરામનામગદનૈર્વદને પવિત્રાસ્તાન્નૈવ સંસ્પૃશત દૂતવરા મદીયાઃ॥ ૧૬॥
ચાણ્ડાલયોનિપતિતા અપિ યેઽન્તકાલે શ્રીમત્પ્રમોદવનભૂતુલસીતરૂણામ્ ।
મૂલોદ્ભવાં કર્હિચિન્મૃદમુદ્વહન્તિ   તાન્નૈવ સંસ્પૃશત દૂતવરા મદીયાઃ॥ ૧૭॥
યે ચિત્રકૂટરમણાદ્રિશિલાતલોત્થાં મૃત્સ્નામતીવરુચિરાં ચ સમુદ્વહન્તિ ।
મન્દાકિનીપુલિનધૂલિસુધૃસરાઙ્ગાસ્તાન્નૈવ  સંસ્પૃશત દૂતવરા મદીયાઃ॥ ૧૮॥
યે કોસલાનગરરાજપવિત્રવીથી-
ધૂલીસુપૃક્તવપુષો મનુજા મ્રિયન્તે ।
આજન્મ પાતકકૃતોઽપિ નૃશંસયોઽપિ
તાન્નૈવ સંસ્પૃથત દૂતવરા મદીયાઃ॥ ૧૯॥
યેષાં પ્રમોદવનવીથિષુ કાકકોલપેર્વાદયઃ કવલયન્તિ વપુઃ કદાચિત્ ।
પિણ્ડાદિકર્મરહિતાનપિ ચાતિપાપાંસ્તાન્નૈવ સંસ્પૃશત દૂતવરા મદીયાઃ॥ ૨૦॥
યે કોસલાપરિસરત્સરયૂતરઙ્ગાસમ્પૃક્તમારુતસમાગમમાત્રપૂતાઃ  ।
દેશેષુ તેષુ નિવસન્તિ ચ માનવા યે તાન્નૈવ સંસ્પૃશત દૂતવરા મદીયાઃ॥ ૨૧॥
ઇત્યેવમુક્તાસ્તે મદીયા અત્યુગ્રયાતનાકારિણોઽપિ દૂતા કોસલાપુરોપાન્ત

ભૂમિષુ પ્રમોદવનવીથિષુ ચિત્રકૂટપરિતઃ પ્રદેશેષુ
સરયૂતીરપ્રદેશેષુ તદુપાન્તદેશેષુ ચ મૃતાન્નૈવાધુનાઽઽનયન્તિ
પક્ષિણો મૃગાન્ મશકાન્ કીટાનપિ કિમુત માનવાન્ ।
સોઽયં તવૈવ મહિમા શ્રીમજ્જનકનરેન્દ્રનન્દિન્યાઃ
સાકેતપુરાધીશમહિષ્યા મિથિલાપુર કુમારિકાયાઃ ।
પ્રમોદવનનિત્યવાસિન્યાઃ
શ્રીપ્રમુદાટવીસામ્રાજ્યસુખિતશ્રીરાઘવચન્દ્રચન્દ્રિકાયાઃ
શ્રીનન્દનનન્દિન્યાઃ શ્રી સહજાનન્દિન્યાસ્ત્રિભુવનસુખસમૂહવિતરણાય
નિત્ય મુઞ્જૃમ્ભતેસ્મ  ।
ૐ નમસ્તસ્યૈ
સુવર્ણહલાકૃષ્ટજનકનરેન્દ્રયજ્ઞાવનીયાવનીકરણપ્રવણાયૈ
રત્નસિંહાસનપરિસરપૃસૃત્વરનવનવીન  -
નદીતરઙ્ગચ્છટાચાખીજ્યમાનાદ્ભુતવિગ્રહાયૈ
ઊર્મિલા   માણ્ડવીશ્રુતકીર્તિમણ્ડિતમહામહાસનપ્રતિષ્ઠિતાયૈ 
ધરણીદેવતાકરકમલવિતીર્ણાયૈજનકનરેન્દ્રસાદરગૃહીતાયૈ-
સુનયનાદેવીનયનાનન્દિચન્દ્રિકાયૈચલચ્ચકોરીનયનાઞ્જલિ-
નિપીતમુખચન્દ્રસુધાયૈ શ્રીસહજાનન્દિન્યૈ ।
ઇત્યુક્ત્વા વૈવસ્વતો ભગવાન્ મુહુર્મુહુરૂપહૃતોપઢૌકનીય
કૃતનિજવિગ્રહઃ સાષ્ટાઙ્ગ  પ્રણમ્યોપરરામ॥ ૨૨॥
ઇતિ શ્રીમદાદિરામાયણે બ્રહ્મભુશુણ્ડસંવાદે પશ્ચિમખણ્ડે ભરતલક્ષ્મણીયે
સીતાજન્મોપાખ્યાને યમકૃતજાનકીસ્તુતિર્નામ દ્વાવિંશોઽધ્યાયઃ  ॥ ૨૨॥
ભુશુણ્ડિરામાયણમ્ । પશ્ચિમખણ્ડ । અધ્યાય ૨૨/૧-૨૨॥

